Տեղեկանք
[bookmark: _GoBack]Հայաստանի Հանրապետության և Եվրոպական ներդրումային բանկի միջև 2019թ. նոյեմբերի 27-ին ստորագրված «Հայաստանի Հանրապետության և Եվրոպական ներդրումային բանկի միջև կնքված ֆինանսական պայմանագրերում փոփոխության» հաստատման նպատակահարմարության մասին

	Ինչպես հայտնի է, համաձայն «Միջազգային պայմանագրերի մասին» օրենքի (այսուհետ՝ Օրենք) 16-րդ հոդվածի 4-րդ ենթակետի՝ վարկային և դրամաշնորհային միջազգային պայմանագրի գործողության ժամկետի երկարաձգման և փոփոխությունների մասին պայմանագիրը կնքվում և ուժի մեջ է մտնում Օրենքով սահմանված կարգով, եթե վարկեր և դրամաշնորհներ տրամադրող կազմակերպությունների հետ կնքված այլ պայմանագրերով կամ դրանց անդամակցությամբ պայմանավորված՝ Հայաստանի Հանրապետության կողմից պարտադիր ճանաչված այդ կազմակերպությունների հիմնարար փաստաթղթերով, կանոնակարգային և ընթացակարգային նորմերով և դրույթներով այլ բան նախատեսված չէ։
	Այս համատեքստում հայտնում ենք, որ Եվրոպակական ներդրումային բանկի (ԵՆԲ) հետ ներկայումս առկա են Հայաստանում ենթակառուցվածքային ծրագրերի ֆինանսավորման նպատակով գործող շուրջ 10 ֆինանսական պայմանագրեր, որոնցում ժամանակ առ ժամանակ անհրաժեշտ է լինում  կատարել փոփոխություններ՝ հիմնականում ժամկետների երկարաձգման և ծրագրերի պատասխանատու մարմինների փոփոխման նպատակով՝ պայմանավորված կառավարության կառուցվածքային փոփոխություններով: Հաշվի առնելով, որ ԵՆԲ-ի հետ կնքված պայմանագրերը, ինչպես նաև 2008 թվականին կնքված շրջանակային համաձայնագիրը չեն սահմանում ֆինանսական պայմանագրերում փոփոխությունների կատարման պարզեցված ընթացակարգեր, նշված բոլոր փոփոխությունները իրականացվում են Օրենքով սահմանված բոլոր ներպետական ընթացակարգերի ապահովմամբ, ինչը պահանջում է տևական ժամանակ՝ վտանգի տակ դնելով ծրագրերի ժամանակին և սահուն իրականացման ապահովումը:
	Խնդրի կարգավորման նպատակով ԵՆԲ-ի հետ համաձայնություն է ձեռք բերվել երկկողմ կնքել մեկ փոփոխություն բոլոր առկա ֆինանսական պայմանագրերի գծով, որը ուժի մեջ մտնելուց հետո հնարավորություն կընձեռի այսուհետ ֆինանսական պայմանագրերում բոլոր այն փոփոխությունները, որոնք լրացուցիչ պարտավորություն չեն նախատեսում Հայաստանի Հանրապետության համար և Օրենքի իմաստով ենթակա չեն հաստատման կամ վավերացման, իրականացնել պարզեցված ընթացակարգերով: Այդ դեպքում նմանատիպ փոփոխությունները կարող են ուժի մեջ մտնել վերջին կողմից ստորագրումից հետո՝ ապահովելով ծրագրերի իրականացման սահուն ընթացքը:

	ՀՀ ֆինանսների նախարարություն




